
ᑐᓴᕐᑕᐅᓴᐅᑎᒋᒋᐊᓕᒃ 
 
 

ᐱᖓᔪᒋᓕᕐᑕᖓ ᐱᓇᓱᖃᑎᖏᓐᓂᖅ ᐱᕙᓪᓕᐊᔭᐅᓂᖓᓂ ᓂᕿᖃᑦᓯᐊᕆᐊᖃᕐᓂᒥ 
ᐱᖁᔭᖅ ᓄᓇᕕᒻᒥ 

 
 
ᑰᑦᔪᐊᖅ, ᓯᑦᑎᒻᐱᕆ 18, 2018 – ᓯᑦᑎᒻᐱᕆ 5-ᒥ 6-ᒥᓗ 2018ᒥ, ᐱᖓᔪᒋᓕᕐᑕᖓᓂᒃ 
ᐱᓇᓱᖃᑎᒌᓐᓂᖁᑦ ᐱᕙᓪᓕᐊᑎᑦᓯᓱᑎᑦ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖓᓂᒃ ᓄᓇᕕᒻᒥ ᑲᑎᖕᖓᓱᑎᑦ 
ᑰᑦᔪᐊᒥ. 
 
ᐊᓪᓚᑕᐅᒪᔪᑦ ᓂᕿᓕᕆᔨᓄᑦ ᐱᕈᕐᓭᔪᓕᕆᓂᕐᓄᑦ ᑎᒥᖁᑎᖓᓄᑦ ᓯᓚᕐᔪᐊᒥᐅᑦ ᑲᑐᑦᔨᖃᑎᒌᑦᑐᑦ ᑎᒥᐅᔪᖓᓂ 
ᓂᕿᖃᑦᓯᐊᓱᖑᕗᑦ "ᐃᓄᖁᑎᓕᒫᖏᑦ, ᖃᖓᑐᐃᓐᓇᓕᒫᖅ, ᐱᒍᓐᓇᓚᕆᑦᓱᑎᑦ ᑮᓇᐅᔭᖃᕐᓱᑎᓗ 
ᐱᒍᓐᓇᓯᒍᑎᑦᓴᒥᓂᒃ ᓈᒻᒪᓯᐊᕐᑐᓂᑦ, ᐊᑦᑕᓀᑦᑐᓂᑦ ᓂᕿᑦᓯᐊᓂᑦ ᑭᖕᖑᒪᒋᔭᖏᓐᓂᑦ ᐊᒻᒪᓗ 
ᓂᕆᒍᒪᔭᕐᓱᕈᓐᓇᓗᑎᑦ ᕿᑲᑐᐃᓐᓇᖏᓪᓗᑎᑦ ᖃᓄᐃᖕᖏᓯᐊᕈᑎᒋᓂᐊᕐᑕᒥᓂᒃ ᐃᓅᓯᕐᒥᓂ." ᓄᓇᕕᒻᒥ, 
ᓂᕿᖃᑦᓯᐊᖏᓐᓂᖅ ᐱᓀᓗᑕᒻᒪᕆᑲᓪᓚᐅᕗᖅ; ᑭᖑᓪᓕᐹᖓᓂ ᓄᓇᕕᓕᒫᒥ ᐃᓗᓯᕐᒥ ᖃᐅᔨᓴᕐᓂᕕᓂᕐᒥᒃ, 
2004ᒥ ᖃᐅᔨᓴᕐᓂᕕᓂᕐᒥ, ᐊᑕᐅᓯᓪᓗᐊᑲᓴᖏᑦ ᓯᑕᒪᐅᔪᓂ ᐊᐱᕐᓱᑕᓂ ᐅᖃᕐᓂᖁᑦ ᓂᖀᓐᓂᐊᑐᕕᓂᐅᓂᕋᕐᓱᑎᑦ 
ᑕᕐᕿᒋᓚᐅᕐᑕᖓᓂ.  
 
ᐱᕙᓪᓕᐊᑕᐅᓂᖓ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖅ ᓄᓇᕕᒻᒥ ᑲᑐᑦᔨᖃᑎᒌᓐᓂᐅᕗᖅ ᐊᔪᐃᓐᓇᕈᑕᐅᑦᓱᓂ 
ᓄᓇᕕᓕᒫᒧᓕᖓᔪᓄᑦ ᑎᒥᐅᔪᓄᑦ ᑲᑐᑦᔨᖃᑎᒌᓐᓂᐅᔪᓄᓗ. ᐱᖁᔭᖅ ᑐᕌᒐᖃᕙᓪᓗᑐᖅ ᐱᐅᓯᐅᒥᒋᐊᕋᓱᑦᓱᓂ 
ᑐᑭᒧᐊᑦᑎᑕᐅᓂᖏᓐᓂᑦ ᐊᔪᐃᓐᓇᕈᑎᐅᔪᑦ ᐱᒍᓐᓇᓯᑎᑕᐅᖁᓗᒋᑦ ᐊᑐᐃᓐᓇᐅᑎᓗᒋᓗ ᓂᕿᑦᓯᐊᑦ ᓂᐅᕕᐊᑦᓴᔦᑦ 
ᓂᕿᑐᐃᓇᓂᑦ ᐱᔭᐅᒍᓐᓇᓯᑎᑦᓯᒐᓱᓐᓂᓂᓗ. 
 
ᑐᑭᒧᐊᑦᑎᑕᐅᑦᓱᓂ ᐱᒍᑦᔨᕕᖓᓄ ᓇᐅᓕᒫᑦ ᐃᓗᓯᕐᓱᓯᐊᕆᐊᖃᕐᓂᖓᓂ ᐊᓪᓚᕕᖓᓄᑦ ᓄᓇᕕᒻᒥ 
ᐃᓗᓯᓕᕆᓂᕐᒥ ᑲᑎᒪᔨᒃᑯᓂ, ᓄᓇᕕᓕᒫᒥ ᐱᓇᓱᖃᑎᒌᑦᑐᑦ ᓂᕿᖃᑦᓯᐊᕆᐊᖃᕐᓂᒧᑦ ᐱᖓᔪᖏᓕᕐᑕᖓᓂ 
ᑲᑎᖕᖓᓂᖃᕐᑎᓯᓐᓂᖁᑦ ᑲᑎᖕᖓᓱᑎᑦ 30 ᐃᓄᐃᑦ: ᓂᐅᕕᕐᓂᐊᕕᒻᒥ ᐱᓯᒪᔪᑦ, ᖃᖓᑦᑕᔫᑎᒍᑦ 
ᐅᒥᐊᕐᔪᐊᑎᒍᑦ ᐊᐅᓪᓚᑎᑦᓯᓕᕆᔩᑦ ᑲᒻᒪᓂᐅᔪᑦ, ᓄᓇᖁᑎᖓᓂ ᐱᕙᓪᓕᐊᑎᑦᓯᒐᓱᓐᓂᒧᑦ ᐱᓇᓱᑦᑏᑦ (ᑯᐯᒃ 
ᑲᕙᒪᖓ, ᐊᐅᓚᑦᓯᔨᖏᑦ ᐅᑭᐅᕐᑕᑐᒥ ᓂᕿᑦᓯᐊᓂᑦ ᐃᑲᔪᕐᓯᒍᑎᓂᑦ (ᑲᕙᒪᑐᖃᒃᑯᑦ) ᐊᒻᒪᓗ ᐃᑲᔪᕐᓯᒍᑏᑦ 
ᐊᑭᑭᓪᓕᒋᐊᕐᑎᓯᒐᓱᓐᓂᒧᑦ ᐃᓅᒐᓱᐊᕐᓂᒥᒃ (ᓄᓇᕕᓕᒫᒥ ᑲᕙᒪ), ᐃᓗᓯᓕᕆᓂᕐᒥ ᐱᓇᓱᑦᑏᑦ, ᑭᒡᒐᑐᕐᑎᖏᑦ 
ᐃᓕᓐᓂᐊᓂᓕᕆᓂᕐᒥ, ᑭᒡᒐᑐᕐᑎᖏᓗ ᓄᓇᓕᓕᒫᓂ ᑎᒥᐅᔪᑦ ᑲᑐᑦᔨᖃᑎᒌᑦᑐᐃᓗ. 
 
ᐅᖄᒍᑎᐅᔪᕕᓂᖅ ᐱᖓᔪᖓᓂ ᑲᑎᖕᖓᓂᕐᒥ ᐊᑐᐃᓐᓇᐅᓂᖏᑦ ᐱᐅᔪᓂᖏᑦ ᓂᐅᕕᐊᑦᓴᔦᑦ ᓂᖀᑦ. ᐊᒥᓱᒐᓓᑦ 
ᐱᓀᓗᑕᐅᓲᑦ ᐅᖄᒍᑕᐅᓐᓂᖁᑦ: 
 

• ᐊᑭᑐᔫᓂᖏᑦ ᓂᖀᑦ; 
• ᐅᓄᕐᑐᒪᕆᐅᓂᖏᑦ ᐃᓚᒌᓄᑦ ᑮᓇᐅᔭᕐᑑᑎᑦᓴᓕᐊᖑᔪᑦ ᓂᕿᓯᒍᑎᑦᓴᓕᐊᖑᔪᑦ; 
• ᐊᑐᐃᓐᓇᐅᒍᓐᓀᑕᕐᓂᖏᑦ ᐱᐅᔫᓂᖏᓪᓗ ᐱᕈᕐᑐᔦᑦ ᓂᖀᑦ, ᓂᕿᑦᓯᐊᑦ ᓂᐅᕕᐊᑦᓴᔦᑦ ᓂᖀᑦ; 
• ᐊᐅᓪᓚᑎᑕᐅᓂᖏᓐᓄᑦ ᓂᖀᑦ ᐃᓱᐃᓗᑕᐅᓲᑦ ᖃᓪᓗᓈᓂᑦ ᐅᑭᐅᕐᑕᑐᒧᑦ; 

https://nrbhss.ca/in/%E1%93%84%E1%93%87%E1%95%95%E1%92%BB%E1%92%A5-%E1%90%83%E1%93%97%E1%93%AF%E1%93%95%E1%95%86%E1%94%A9%E1%91%A6-%E1%91%B2%E1%91%8E%E1%92%AA%E1%94%A8%E1%96%8F%E1%91%A6/%E1%93%87%E1%90%85%E1%93%95%E1%92%AB%E1%93%82%E1%92%83-%E1%90%83%E1%93%97%E1%93%AF%E1%93%95%E1%95%86%E1%93%82%E1%95%90%E1%92%A7%E1%91%A6/%E1%96%83%E1%93%84%E1%90%83%E1%96%95%E1%96%8F%E1%93%AF%E1%90%8A%E1%95%90%E1%93%82%E1%92%A8%E1%93%95%E1%96%93%E1%94%AA%E1%93%82%E1%92%83-%E1%90%83%E1%91%AF%E1%93%AA%E1%93%9A%E1%91%8E%E1%91%A6%E1%93%AF%E1%92%90%E1%93%B1%E1%90%8A%E1%95%88%E1%91%8F%E1%91%A6-%E1%96%83%E1%90%85%E1%94%A8%E1%92%AA%E1%94%AD%E1%90%85%E1%91%8E%E1%91%A6%E1%93%AF%E1%92%8D/%E1%93%82%E1%95%BF%E1%96%83%E1%91%A6%E1%93%AF%E1%90%8A%E1%95%86%E1%90%8A%E1%96%83%E1%95%90%E1%93%82%E1%96%85

• ᑐᑭᓯᒪᔭᐅᓕᐅᒥᑎᑦᓯᒋᐊᖃᕐᓂᖅ ᓇᐅᓕᒫᓂᒃ ᓂᕿᑦᓯᐊᓂᒃ, ᐅᓄᕐᓯᐅᒥᓂᐊᕐᒪᑕ ᓂᕿᑦᓯᐊᑦ ᓂᐅᕕᕐᑕᐅᔪᑦ 
ᓂᐅᕕᕐᓂᐊᕕᓐᓂ; 

• ᓂᕿᓂᑦ ᐱᕈᕐᓭᓕᐅᒥᒋᐊᖃᕐᓂᖅ ᓄᓇᓕᓐᓂ. 
 
ᖃᓄᐃᓗᕈᑕᐅᕙᓪᓕᐊᔪᖅ ᓄᓇᕕᒻᒥ, ᑐᕌᒐᖃᕐᓱᓂ ᐱᐅᓯᐅᒥᒋᐊᕋᓱᓐᓂᒥᒃ ᓂᕿᖃᑦᓯᐊᓂᕐᒥᒃ, ᐃᓚᒋᔭᐅᕗᖅ 
ᑲᓇᑕᒥ ᐃᓄᐃᑦ ᓄᓇᖏᓐᓂ ᖃᓄᐃᓗᕈᑎᐅᔪᓄᑦ, ᓂᕿᖃᑦᓯᐊᖏᑦᑐᑦ ᐳᕐᑐᓂᕐᓴᐸᐅᔮᓗᕗᑦ ᑕᑯᓐᓇᓱᒋᑦ 
ᐊᓯᓕᒫᖏᑦ ᑲᓇᑕᒥ. 
 
ᓯᑕᒪᒋᓕᕐᑕᖓ ᑭᖑᓪᓕᐹᖑᓗᓂᓗ ᐱᓇᓱᖃᑎᒌᓐᓂᓂ ᑲᑎᖕᖓᓂᐅᓛᕐᑐᖅ ᓄᕕᒻᐱᕆ, 2018ᒥ. 
ᑲᑎᖕᖓᒍᑎᖃᓛᕐᑐᑦ ᓄᓇᓕᒻᒥ ᓂᕿᓂᑦ ᐱᕈᕐᓭᓂᕐᒥ. 
 
ᖃᓄᐃᓗᕈᑎᑦᓴᓕᐊᕆᔭᐅᔪᑦ ᓄᐃᑕᐅᔪᑦ ᐱᓇᓱᖃᑎᒌᓐᓂᓂ ᕿᒥᕐᕈᔭᐅᒋᐊᓪᓚᓛᕐᖁᑦ ᓄᓇᕕᓕᒫᒥ 
ᐱᓇᓱᖃᑎᒌᑦᑐᑦ ᓂᕿᖃᑦᓯᐊᕆᐊᖃᕐᓂᒧᑦ ᑲᑎᖕᖓᔨᖏᓐᓄᑦ ᑐᓂᔭᐅᓗᑎᓗ ᑲᑎᖕᖓᔨᖏᓐᓄᑦ ᓄᓇᓕᓕᒫᓂ 
ᓯᕗᓕᕐᑐᓄᑦ. ᐃᓚᐅᑎᑕᐅᓯᓗᑎᓗ ᓄᓇᕕᓕᒫᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖓᓄᑦ ᐊᒻᒪᓗ 
ᑖᒃᑯᓄᖓᓄᓕᖓᔪᑦ ᖃᓄᐃᓗᕈᑎᑦᓴᓕᐊᕕᓂᕐᓄᑦ, ᐊᑐᐃᓐᓇᐅᒐᔭᕐᑐᑦ ᐅᐱᕐᖓᓴᖓᓂ 2019.  
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ 
 
ᑐᑭᓯᒋᐊᕐᕕᓴᖅ: Anne Sellès 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 

